
Ղեկավարվելով 2013 թվականի դեկտեմբերի 2-ին Երևանում ստորագրված «Հայաստանի Հանրապետության Կառավարության և Ռուսաստանի Դաշնության Կառավարության միջև «ՀայՌուսգազարդ» փակ բաժնետիրական ընկերության բաժնետոմսերի առուվաճառքի և հետագա գործունեության պայմանների մասին» համաձայնագրի 1-ին հոդվածի դրույթով Հայաստանի Հանրապետության կառավարությունը որոշում է
1. Հավանություն տալ Հայաստանի Հանրապետության էներգետիկայի և բնական պաշարների նախարարության և Ռուսաստանի Դաշնության «Գազպրոմ» բաց բաժնետիրական ընկերության միջև կնքվող «Հայռուսգազարդ» փակ բաժնետիրական ընկերության բաժնետոմսերի առուվաճառքի պայմանագրի նախագծին՝ համաձայն հավելվածի:

2. Լիազորել Հայաստանի Հանրապետության էներգետիկայի և բնական պաշարների նախարարին ստորագրել սույն որոշման 1-ին կետում նշված բաժնետոմսերի առուվաճառքի պայմանագիրը:

Տեղեկանք-հիմնավորում
«Հայռուսգազարդ» փակ բաժնետիրական ընկերության բաժնետոմսերի առուվաճառքի պայմանագրին հավանություն տալու մասին» ՀՀ կառավարության որոշման նախագծի վերաբերյալ
2013 թվականի դեկտեմբերի 2-ին Երևանում ստորագրված՝ «Հայաստանի Հանրապետության Կառավարության և Ռուսաստանի Դաշնության Կառավարության միջև «ՀայՌուսգազարդ» փակ բաժնետիրական ընկերության բաժնետոմսերի առուվաճառքի և հետագա գործունեության պայմանների մասին» համաձայնագրի  (այսուհետև՝ համաձայնագիր) 1-ին հոդվածի դրույթի համաձայն մինչև 2014թ. հունվարի 17-ը ՀՀ կառավարությունը պետք է ապահովի ՀՀ էներգետիկայի և բնական պաշարների նախարարության և ՌԴ «Գազպրոմ» ԲԲԸ-ի միջև «Հայռուսգազարդ» ՓԲԸ-ի բաժնետոմսերի առուվաճառքի պայմանագրի (այսուհետև՝ պայմանագիր) կնքումը: 
Համաձայնագրի և պայմանագրի համաձայն «ՀայՌուսգազարդ» ՓԲԸ-ի կանոնադրական կապիտալում ՀՀ սեփականությունը հանդիսացող 20,0007 տոկոս բաժնեմասը՝ 12 600 000 հատ սովորական անվանական բաժնետոմսերի փաթեթը 63,333.9 մլրդ դրամ ընդհանուր արժեքով օտարվում է ՌԴ «Գազպրոմ» ԲԲԸ-ին:
ՀՀ կառավարության սույն որոշման նախագծով  հավանություն է տրվում պայմանագրի նախագծին և ՀՀ էներգետիկայի և բնական պաշարների նախարարին տրվում է լիազորություն պայմանագիրը ստորագրելու համար:

Համաձայնագրի և ՀՀ կառավարության և ՌԴ «Գազպրոմ» ԲԲԸ-ի միջև 02.12.2013թ. «Հայաստանի Հանրապետության կառավարության կողմից «ՀայՌուսգազարդ» ՓԲԸ-ին փոխհատուցում տրամադրելու մասին» համաձայնագրի համաձայն, պայմանագրի ստորագրումից հետո նախատեսվում է «Գազպրոմ» ԲԲԸ-ից ստացված դրամական միջոցների հաշվին ՀՀ կառավարության կողմից փոխհատուցման տրամադրում «ՀայՌուսգազարդ» ՓԲԸ-ին՝ ՀՀ սպառողներին գազամատակարարման նպատակով բնական գազի առաքման փաստացի ծավալների համար՝ «ՀայՌուսգազարդ» ՓԲԸ-ի կողմից «Գազպրոմ էքսպորտ» ՍՊԸ-ից ձեռք բերված բնական գազի գնման փաստացի գնի և ՀՀ հանրային ծառայությունները կարգավորող հանձնաժողովի կողմից հաստատված բնական գազի սակագների հաշվարկում դրված մեծության տարբերության փոխհատուցման (այսուհետև՝ փոխհատուցում) տրամադրման համար: Փոխհատուցման գումարի վերաբերյալ «ՀայՌուսգազարդ» ՓԲԸ-ի տեղեկանքը կցվում է:

ՏԵՂԵԿԱՆՔ
«Հայռուսգազարդ» փակ բաժնետիրական ընկերության բաժնետոմսերի առուվաճառքի պայմանագրին հավանություն տալու մասին» ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտության վերաբերյալ

«Հայռուսգազարդ» փակ բաժնետիրական ընկերության բաժնետոմսերի առուվաճառքի պայմանագրին հավանություն տալու մասին» ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտություն չկա:

ՏԵՂԵԿԱՆՔ

«Հայռուսգազարդ» փակ բաժնետիրական ընկերության բաժնետոմսերի առուվաճառքի պայմանագրին հավանություն տալու մասին» ՀՀ կառավարության որոշման նախագծի ընդունման կապակցությամբ պետական կամ տեղական ինքնակառավարման մարմինների բյուջեներում ծախսերի և եկամուտների էական ավելացման կամ նվազեցման վերաբերյալ
«Հայռուսգազարդ» փակ բաժնետիրական ընկերության բաժնետոմսերի առուվաճառքի պայմանագրին հավանություն տալու մասին» ՀՀ կառավարության որոշման նախագծի ընդունման կապակցությամբ պետական բյուջեում ծախսերի և եկամուտների ավելացում կամ նվազեցում չի նախատեսվում:
	ԱՄՓՈՓ ՏԵՂԵԿԱՆՔ
ՀՀ էներգետիկայի և բնական պաշարների նախարարության և ՌԴ Գազպրոմ» ԲԲԸ-ի միջև կնքվելիք ՀայՌուսգազարդ» ՓԲԸ-ի բաժնետոմսերի առուվաճառքի պայմանագրի  նախագծի կապակցությամբ շահագրգիռ մարմինների առարկությունների և առաջարկությունների վերաբերյալ

	Առարկության, առաջարկության հեղինակը, նախարարության, գերատեսչության անվանումը                                                                                                                        (առարկության, առաջարկության ստացման ամսաթիվը)
	Առարկության, առաջարկության բովանդակությունը
	Եզրակացություն

	1
	ՀՀ ֆինանսների նախարարություն
(10.01.2014թ. N2)


	Պայմանագրի նախագծի վերաբերյալ հայտնում են հետևյալը.
1. Պայմանագրի նախագծի համաձայն, գործարքի կողմ են հանդիսանում ՀՀ էներգետիկայի և բնական պաշարների նախարարությունը և Գազպրոմ» ԲԲԸ-ն:

ՀՀ քաղաքացիական օրենսդրության համաձայն, քաղաքացիական իրավունքի սուբյեկտ են հանդիսանում քաղաքացիները, իրավաբանական անձինք, համայնքները և Հայաստանի Հանրապետությունը:

Հաշվի առնելով վերը նշվածը` հայտնում են, որ նշված պայմանագրի կողմ պետք է հանդիսանա ոչ թե նախարարությունը, այլ Հայաստանի Հանրապետությունը` ի դեմս նախարարության: Այս դեպքում, որպեսզի նախարարությունը կարողանա հանդես գալ ՀՀ անունից, անհրաժեշտ է ՀՀ կառավարության համապատասխան որոշման առկայություն, որով նախարարությանը կվերապահվի Հայաստանի Հանրապետության անունից պայմանագիր կնքելու լիազորություն:

2. Պայմանագրի նախագծի 2-րդ գլխի ամբողջ տրամաբանությունը կայանում է նրանում, որ բաժնետոմսերի նկատմամբ իրավունքների գրանցումը պետք է իրականացվի նախարարության հաշվին, ինչը համարում են ոչ հիմնավոր, քանի որ իրավունքների գրանցման կամ չգրանցման հետ կապված` նախարարությունը որևէ տնտեսական շահ չի կարող ունենալ:

Ելնելով վերոգրյալից` առաջարկում են խնդրո առարկա գլուխը շարադրել այն տրամաբանությամբ, որ բաժնետոմսերի նկատամամբ իրավունքների գրանցման հետ կապված բոլոր տեսակի պարտավորությունները իրականացվեն Գազպրոմ» ԲԲԸ-ի կողմից և հաշվին:

3. Պայմանագրի 3.2-րդ կետն անընդունելի է այն տեսանկյունից, որ նախարարության համար պատասխանատվություն է նախատեսվում, եթե պայմանագրի առարկա հանդիսացող բաժնետոմսերի փոխանցման արդյունքում Գազպրոմ» ԲԲԸ-ն չդառդնա 100 տոկոս բաժնետեր ՀայՌուսգազարդ» ՓԲԸ-ում: Նմանատիպ դրույթի սահմանումը չի կարող ոչնչով հիմնավորված լինել և բխել նախարարության շահերից այն առումով, որ նախարարությունը հանդես է գալիս որպես վաճառող, որի հիմնական պարտականությունը գույքը որպես սեփականություն գնորդին հանձնելն է` դիմացը վարձատրություն ստանալու պայմանով:

Տվյալ պարագայում անհասկանալի է, թե նախարարությունը` որպես վաճառող կողմ, ինչու պետք է ապահովի Գազպրոմ» ԲԲԸ-ի 100 տոկոս բաժնետեր լինելու պայմանը: Նշվածի ռիսկայնությունը կայանում է նրանում, որ եթե ինչ-ինչ պատճառներով ՀայՌուսգազարդ» ՓԲԸ-ի բաժնետոմսերի քանակն ավելանա, ապա նախարարությունն իր վրա պարտավորություն կվերցնի` 63 333 900 000 ՀՀ դրամով հետ գնելու վաճառված բաժնետոմսերը:

	Ընդունվել է: 2013 թվականի դեկտեմբերի 2-ին Երևանում ստորագրված` «Հայաստանի Հանրապետության Կառավարության և Ռուսաստանի Դաշնության Կառավարության միջև «ՀայՌուսգազարդ» փակ բաժնետիրական ընկերության բաժնետոմսերի առուվաճառքի և հետագա գործունեության պայմանների մասին» համաձայնագրի (այսուհետ` համաձայնագիր) 1-ին հոդվածի դրույթի համաձայն Հայկական կողմը` ՀՀ կառավարությունը պետք է ապահովի ՀՀ էներգետիկայի և բնական պաշարների նախարարության և ՌԴ «Գազպրոմ» ԲԲԸ-ի միջև «ՀայՌուսգազարդ» ՓԲԸ-ի բաժնետոմսերի առուվաճառքի պայմանագրի կնքումը:

Համաձայնագիրը վավերացվել է ՀՀ ԱԺ-ի կողմից, հետևաբար անհրաժեշտություն չկա ընդունել ՀՀ կառավարության համապատասխան որոշում, որով ՀՀ էներգետիկայի և բնական պաշարների նախարարությանը կվերապահվի ՀՀ կառավարության անունից պայմանագիրը կնքելու լիազորություն:

Ընդունվել է: «ՀայՌուսգազարդ» ՓԲԸ-ի հետ ձեռք բերված պայմանավորվածության համաձայն, վերջինս իր միջոցներով նախարարության փոխարեն կվճարի (երրորդ անձի օգտին) բաժնետոմսերի նկատմամբ իրավունքների գրանցման հետ կապված բոլոր տեսակի պարտավորությունները (որոնք կազմում են շուրջ 2,5 մլն դրամ) և բյուջեի միջոցներից վճարում չի լինելու:
Տեղեկանք
Համաձայնագրի 1-ին հոդվածի համաձայն Հայկական կողմը` ՀՀ կառավարությունը պետք է ապահովի «ՀայՌուսգազարդ» ՓԲԸ-ի կանոնադրական կապիտալում իր բաժնեմասի վաճառքը ՌԴ «Գազպրոմ» ԲԲԸ-ին այնպես, որպեսզի «Գազպրոմ» ԲԲԸ-ին  պատկանող բաժնետոմսերի քանակը կազմի «ՀայՌուսգազարդ» ՓԲԸ-ի 100 % -ը:

	2
	ՀՀ ԿԱ պետական եկամուտների կոմիտե 

(08.01.2014թ. N01)


	Դիտողություններ և առաջարկություններ չկան:

	

	3
	ՀՀ հանրային ծառայությունները կարգավորող հանձնաժողով                      (10.01.2014թ. NՇԿ-01)


	Դիտողություններ և առաջարկություններ չկան:

	

	4
	ՀՀ արդարադատության նախարարություն                       (13.01.2014թ. NԵլ/-3)
	Նախագծի 1.2.3 կետում «ՀայՌուսգազարդ» ՓԲԸ-ի գրանցման հասցեն, ըստ ՀՀ իրավաբանական անձանց պետական ռեգիստրի գործակալության տվյալների, պետք է փոխարինել «0094, Հայաստանի Հանրապետություն, քաղաք Երևան, Թբիլիսյան խճուղի 43» հասցեով:

Նախագծի 2.1.9 կետում հղում է արված Փոխհատուցման մասին Համաձայնագրին, որին ՀՀ արդարադատության նախարարությունը ծանոթ չէ և հետևապես, տվյալ կետի առնչությամբ կարծիք տալ չի կարող: Ավելին, հաշվի առնելով այն հանգամանքը, որ տվյալ դրույթը չի առնչվում պայմանագրի կարգավորման առարկային, առաջարկում ենք այն ընդհանրապես հանել տեքստից:

Նախագծի 3-րդ կետից էլ պետք է հանել 3.1 կետը, որով նախատեսված դրույթը կարգավորված է դրանում հղում արված միջկառավարական պայմանագրով: Ի դեպ, տվյալ միջկառավարական պայմանագիրը, ըստ ՀՀ ԱԳ նախարարության տեղեկատվության, դեռևս չի գործում: Ուժի մեջ մտնելու դեպքում էլ, որպես ՀՀ իրավական համակարգի բաղկացուցիչ մասը կազմող նորմ, նախագծով կարգավորվող հարաբերությունների վրա կտարածվի անմիջականորեն:

Տեքստի 3.2. և 4.1. կետերի ուսումնասիրությունը ցույց է տալիս, որ դրանք, առնչվելով կողմերի պատասխանատվությանը, ըստ էության, կրկնում են միմյանց: Ուստի կրկնությունից և տարընթերցումից խուսափելու համար, առաջարկում ենք նախագծի 3.2. կետը զետեղել 4.1. կետում` հստակեցնելով վերջինս:

Մասավորապես` անհրաժեշտ ենք համարում 4.1. կետից հանել «срока передачи Акций в собственность Покупателя, указанного в пункте 2.1.3 настоящего договора, и/или обязанности предоставить Покупателю документы в соотвествии с пунктом 2.1.4 настоящего Договора, и/или» ձևակերպումը, քանի որ տվյալ կետով նախատեսված պատասխանատվության ձևը` 0,01 % տուգանք վճարելու միջոցով, կիրառելի է միայն 2.2.1 կետի խախտման դեպքում:

4.1 կետի առնչությամբ առաջարկում ենք քննարկել նաև Փոխհատուցման մասին Համաձայնագրին հղում անելու նպատակահարմարության հարցը` սույն կարծիքի երրորդ պարբերությամբ արված դիտողության համատեքստում:


	«ՀայՌուսգազարդ» ՓԲԸ-ի փոստային ինդեքսը «0091» է:
 Փոխհատուցման համաձայնագրի նախագիծը ՀՀ էներգետիկայի և բնական պաշարների նախարությունը 04.10.2012թ. NԵլ-033 գրությամբ կարծիքի է ներկայացրել ՀՀ արդարադատության նախարարություն և վերջինս իր 09.10.2013թ. NԵլ/գ173 պատասխան գրությամբ համաձայնագրի վերաբերյալ դիտողություններ չի ներկայացրել:
Տեղեկանք

Նախագծի 3.1 կետում հղում է կատարված 2013թ. դեկտեմբերի 2-ին ստորագրված «Հայաստանի Հանրապետության Կառավարության և Ռուսաստանի Դաշնության Կառավարության միջև «ՀայՌուսգազարդ» փակ բաժնետիրական ընկերության բաժնետոմսերի առուվաճառքի և հետագա գործունեության պայմանների մասին» համաձայնագրի 1-ին հոդվածի համապատասխան դրույթին, որը մեր կարծիքով ավելորդ չէ: ՀՀ ԱԳՆ-ից ստացված տեղեկատվության համաձայն նշված համաձայնագիրը կողմերը վավերացրել են և դիվանագիտական ուղիներով փոխանակել են նոտաներ դրանց ուժի մեջ մտնելու վերաբերյալ:

Չի ընդունվում: Նախագծի 3.2 և 4.1 կետերը չեն կրկնում միմյանց՝ 3.2 կետում սահմանված է բաժնետոմսերի փոխանցման պատասխանատվության մեխանիզմները, իսկ 4.1 կետում սահմանված է բաժնետոմսերի դիմաց վճարումների ժամկետների խախտման  պատասխանատվության մեխանիզմները:











